
Presidenti Bush takohet me kryeminstrin Gruevski dhe kryetarin 
Cërvenkovski në Zagreb   
Sheshi St. Mark's  
Zagreb, Kroaci 10:49  
 
PRESIDENTI BUSH: Dobro Jutro. (Duartrokitje) z. Kryeministër ju faleminderit shumë. 
Jam i nderuar që gjindem këtu me liderët e Shqipërisë, Kroacisë dhe Maqedonisë. Shtetet 
e Bashkuara e vlerësojnë udhëheqjen që e keni treguar për kauzën e lirisë. Ne jemi të 
kënaqur që Shqipëria dhe Kroacia u ftuan për t’u bërë anëtarë të NATO-s. Dhe e 
mirëpresim Maqedoninë të marrë vendin e saj në këtë aleancë për liri.  
(Duartrokitje.)  
Laura, e cila ka erdhur me mua sot, dhe unë jemi krenar që qëndrojmë në tokën e pavarur 
të Kroacisë. (Duartrokitje.) Vendet tona janë të ndara me mijëra milja, por ne jemi të 
bashkuar në besimin e madh te Zoti dhe të mirat e lirisë që Ai na i dha. Dhe sot, në 
marginat e Adriatikut të bukur, ne qëndrojmë si një popull i lirë. (Duartrokitje.)  
  
Kroacia është një vend tjetër nga ai që ishte vetëm para një dekade. Populli i Kroacisë e 
ka tejkaluar luftën dhe vështirësitë për të ndërtuar marëdhënire të mira me fqinjët tuaj dhe 
të ndërtojë një demokraci të qëndrueshme në një nga vendet më të bukura të botës. 
(Duartrokitje.) Amerikanët e adhurojnë guximin dhe e admirojnë determinimin tuaj. Dhe 
ne ju mirëpresim juve si partner në NATO.  
 
Ftesa për anëtarsim në NATO që e morën Kroacia dhe Shqipëria kësaj jave është një votë 
besimi se ju do të vazhdoni të bëni reformat e domosdoshme dhe të bëheni kontribues të 
fuqishëm të Aleancës sonë të madhe. Prej tash e tutje, nëse ndonjë rrezik i kanoset 
popullit tuaj, Amerika dhe Aleanca e NATO-s do të qëndrojnë me ju dhe askush nuk do 
të mund t’jua marrë lirinë tuaj. (Duartrokitje.)  
 
Më vjen keq që NATO nuk mundi t’i japë një ftesë Maqedonisë në Samitin e kësaj jave. 
Maqedonia ka bërë reforma të vështira në shtëpi dhe po jep një kontribut të rëndësishëm  
për misionet e NATO-s jashtë. Për fat të keq, ftesa e Maqedonisë është vonuar për shkak 
të mosmarëveshjes në lidhje me emrin e saj. Në Bukuresht, aleatët e NATO-s deklaruan 
se sapo të zgjidhet kjo çështje, Maqedonisë do t’i dërgohet ftesë për t’ju bashkangjitur 
Aleancës. Pozita e Amerikës është e qartë: Maqedonia duhet ta marrë vendin e saj në 
NATO sa më shpejtë që është e mundur. (Duartrokitje)  
 
Aleanca e NATO-s është e hapur për të gjitha vendet e rajonit. Ne i mirëpresim vendimet 
e Bosnjës dhe Hercegovinës dhe Malit të Zi që t’i bejnë hapat e ardhshëm kah anëtarsimi 
të quajtura Dialog Intenziv. (Duartrokitje.)  
 
Me ndryshimet që po bëhen në këtë rajon, Evropa po qëndron në prag të një historie të re 
dhe shpresdhënëse. Rivalitetet e vjetra dhe të shtrenjta që shkaktuan dy luftëra botërore 
janë zhdukur. Ne e kemi parë që dëshira e madhe për liri e shkrin edhe Perden e hekurt.  
Ne jemi dëshmitar të rritjes të demokracive të reja dhe energjike si dhe të tregjeve të lirë 
dhe të hapur. Dhe sot popujt e Evropës janë më afër se kur më parë në ëndrën e 



përbashkët të milona njerëzve: Një Evropë që është e plotë, një Evropë që jeton në paqe 
dhe një Evropë që është e lirë. (Duartrokitje)  
 
Popujt e këtij regjioni e dinë se çdo të thotë dhurata e lirisë. Ju e dini vdekjen dhe 
shkatërimin që mund të ndodhë nga ata që i ndjekin ideologjitë radikale. Ju  e dini se në 
afat të gjatë, e vetmja mënyrë për ta mposhtur një ideologji mllefi është duke promovuar 
një alternativë shpresdhënëse për liritë e njeriut. Dhe kjo është ajo që popujt tonë tash e 
bëjnë në Lindjen e Mesme. Mungesa e lirisë dhe mundësive në atë regjion i kanë dhënë 
ndihmë dhe mbështetje gënjeshtrave dhe ambicieve të ekstremistëve të dhunshëm.  
Ndjenjat e këqija që filluan në rrugët e Lindjes së Mesme kanë sjellë vrasjet e njerëzve të 
pafajshëm në të gjithë botën. Një re e madhe rreziku e mbulon ardhmërinë e të gjithë 
burrave dhe grave të lirë dhe ky rrezik qëndron në pragun e Evropës  
 
Se bashku njerëzit e këtij rajoni janë duke ndihmuar që t’i kundërvihemi këtij rreziku. Sot 
ushtarët nga Kroacia, Shqipëria dhe Maqedonia po shërbejnë guximisht në Avganistan – 
duke e ndihmuar popullin avgan që t’i mposhtë terroristët dhe ta sigurojnë ardhmërinë e 
tyre të lirë. Forcat nga Shqipëria dhe Maqedonia po shërbejnë në Irak – ku po i 
ndihmojnë popullit të Irakut në ndërtimin e një shoqërie që e shmang terrorin dhe jeton 
në paqe. Është vetëm çështje kohe kur liria do t’i lëshojë rrënjët e saja në rajonin e 
trazuar.  Dhe kur të ndodhë kjo, miliona do t’i kujtojnë njerëzit e popullit tuaj që 
qëndruan me ta në momentet kur më së shumti kishin nevojë. (Duartrokitje.)  
 
Në këtë moment të rëndësishëm historik ju keni një rol jetësor. Ka shumë njerëz të cilët 
duket se nuk e kuptojnë se pse duhet kaq kohë për të ndërtuar demokracinë. Ju mund t’i 
tregoni se sa e vështirë është të vendoset për herë të parë një sistem i ri dhe kompleks i 
qeverisjes. Ka të tillë që në fakt pyeten se a ishin njerëzit më mirë në tiraninë e tyre të 
vjetër. Ju mund t’i thoni atyre se liria është e vetmja rrugë e vërtetë për prosperitet, siguri 
dhe paqe. Dhe ka të tillë që pyesin se a ja vlen dhimbja dhe sakrifica për liri për çmimin  
që paguhet. Dhe ata duhet të vinë në Kroaci. Dhe ju mund t’ju tregoni se ia vlen të luftosh 
për liri. (Duartrokitje.)  
 
Kisha e madhe në këtë shesh ka qëndruar qysh në mesjetë. Nëpër shekuj, ajo ka parë 
dimra të gjatë dhe të errët të okupimit si dhe tiranisë dhe luftës. Por më në fund pranvera 
është këtu.  Kjo është koha në histori për të cilin janë lutur gjenerata të tëra të kroatëve.  
Është një kohë për të cilën Papa Gjon Pali i Dytë parafytyronte kur erdhi në këtë vend 
dhe u lut me popullin kroat dhe kërkoi një “kulturë të paqes”. Sot në këtë shesh, para 
kësaj kishe të mrekullueshme, tash mund me krenari të themi: Ato lutje na janë dëgjuar. 
(Duartrokitje.)    
 
(Kthehet nga përkthyesi.) Nuk mund të të dëgjojnë. Mos u bëj merak.  
Shpresoj që çdoherë ta mbani mend gëzimin e këtij momenti në historinë tuaj. Dhe 
shpresoj që tregimi shpresdhënës i Kroacisë ta gjejë rrugën te ata të cilët jetojnë si 
skllevër në këtë botë dhe ende shpresojnë për një pranverë të gëzueshme.  
Zoti e bekoftë Kroacinë. Dhe ju faleminderit që erdhët.  
 


